
Бастауыш сыныптардағы гуманитарлық пәндерге 
бағытталған жаңашыл тәсілдерді оқу үрдісіне енгізу

Аңдатпа. Мақалада гуманитарлық пәндерді оқытуда болашақ бастауыш сынып 
мұғалімдері оқушыларды сауатты оқуға үйретудің әдіс-тәсілдері сипатталған.
Дамыған 30 елдің қатарына ену мақсатында білім саласында түбегейлі реформалар жүр-
гізілуде. Осыған байланысты мектеп оқушыларының функционалдық сауаттылық дең-
гейін анықтайтын бірқатар халықаралық зерттеулерге қатысады.
Жақында PISA (2020) және PIRLS (2016) зерттеулері қазақстандық мектеп оқушыла-
ры мәтінмен жұмыс жасауда шетелдік құрдастарынан әлдеқайда артта қалғанын көр-
сетті. Бұл біздің студенттерде оқу дағдылары мен дағдылары жеткіліксіз дамығанын 
білдіреді. PIRLS (Progress in International Reading Literacy Study) бағдарламасы бастауыш 
сынып оқушыларына арналғандықтан, оны толығырақ қарастырайық. Осындай ха-
лықаралық зерттеулермен үйлесімді болу үшін болашақ бастауыш сынып мұғалімдері 
гуманитарлық пәндерді оқытуда мәтінмен жұмыс істеудің тиімді әдістерін меңгеруі 
керек.
Оқушыларды өмір бойы білім алуға бастауыш сыныптан бастап дайындау керек. Қазір-
гі ақпарат ғасырында студенттердің ақпаратты сұрыптап, қажеттісін алуы, білімін 
жетілдіруі маңызды. Ол үшін болашақ бастауыш сынып мұғалімінің кәсіби құзырет-
тілігін арттырып, оқу процесінде оқушыларды мәтінмен жұмыс істеуге үйрету қа-
жеттілігі айтылады.
Авторлар жүргізген зерттеу негізінде мектеп оқушыларының мәтінмен жұмыс істеу 
қабілеті әлі толық қалыптаспағаны анықтаған.
Түйін сөздер: оқу сауаттылығы; функционалдық сауаттылық; мәтіндерді оқу; бола-
шақ бастауыш сынып мұғалімі; гуманитарлық цикл пәндері; PIRLS.

Кіріспе

Қазақстан дамыған елдердің алдыңғы қа-
тарына кіру мақсатында білім беру саласын-
да түбегейлі реформалар жүргізуде. Осыған 
байланысты, соңғы жылдары еліміз мектеп 
оқушыларының функционалдық сауаттылық 
деңгейін анықтайтын PISA, TIMSS, PIRLS си-
яқты білім саласындағы халықаралық зертте-
улерге қатыса бастады.

PISA (2020) мен PIRLS (2016) жүргізген 
соңғы зерттеулер көрсеткендей, қазақстан-
дық оқушылар жазба жұмыстарынан шетел-
дік құрдастарынан едәуір артта қалды. Бұл 
біздің оқушылардың оқу дағдыларының жет-
кіліксіз екендігін білдіреді. PIRLS (Progress in 
International Reading Literacy Research) бағдар-
ламасы бастауыш сынып оқушыларына ар-
налғандықтан, соны толығырақ қарастырай-
ық. Мұндай халықаралық зерттеулерге сәйкес 

келу үшін бастауыш сынып мұғалімдері гума-
нитарлық пәндерді оқытуда мәтін құрудың 
тиімді әдістерін меңгеруі тиіс.

«Функционалдық сауаттылық» ұғымына 
қатысты мектеп оқушыларының функционал-
дық сауаттылығын дамыту жөніндегі 2012-2016 
жылдарға арналған ұлттық іс-қимыл [1], Қа-
зақстан Республикасында білім беруді дамы-
тудың 2011-2020 жылдарға арналған мемле-
кеттік бағдарламасын [2], пәндік сауаттылық, 
функционалдық сауаттылық, оқытудың түпкі 
нәтижесі ретінде оқушылардың игерген құзы-
реттіліктеріне байланысты В. В. Давыдов, А. 
А. Леонтьев, Д. Б. Эльконин, В. А. Болотов, О. 
Е. Лебедев, И. А. Зимняя, А. К. Маркова, С. Г. 
Молчанов, Г. К. Селевко, В. В. Сериков, В. А. 
Сластенин, А. В. Хуторской, М. Ж. Жадрина, 
С. Д. Мұқанова, И. И. Бим, Ф. Ш. Оразбаева, Е. 
И. Пассов, В. Л. Ляховицкий, Н. Сауранбаев, 
С. Кеңесбаев, С. Жиенбаев, Т. Ахметов, Ғ. Бега-
лиев, А. Айдаров, Ж. Д. Адамбаева, Б. Б. Құл-
мағамбетова, К. Ы. Сариева, М. М. Артықова-
лар сияқты ғалымдар жүргізген зерттеулерді 
қарастыра келе, бүгінгі таңда отандық және 
шетелдік ғалымдардың еңбектерінде «функ-
ционалдық сауаттылық» ұғымын қолдануда 
бірізділік жоқ екені байқалады [3, 66 б.]

Мысалы, М. А. Холодная «функционал-
дық сауаттылық» пен «түйінді құзыреттілік» 
ұғымдарын білім алуды жалғастыру үшін 
оқушы игеруі тиіс сапалық қасиеттер ретінде 
қарастырса, ал басқа зерттеушілердің ғылыми 
еңбектерінде «сауаттылық» ұғымы белгілі бір 
деңгейде тілдің грамматикалық нормаларына 
сай, оқу, дұрыс жаза алу дағдыларын игеру 
екендігі айтылады. 

Авторлар жүргізген зерттеудің нәтижесін-
де офлайн форматында оқыған оқушылардың 
мәтінмен жұмыс жасай алу қабілеттерінің то-
лыққанды қалыптаспағандығы анықталды. 
Сондай-ақ, авторлардың қатысуымен, оқушы-
лар онлайн оқу форматына көшкен кезде де 
оқушылардың оқу сауаттылықтарын қалып-
тастыруға байланысты жұмыстар атқарылды. 
Зерттеу нәтижесінде мәтінмен жұмыстарды 
орындауда оқушылардың 36%-да ғана өз-
бетімен жұмыс жасау қабілеті қалыптасқан-
дығын, ал 64% ата-анасының көмегіне сүйе-

нетіндіктері анықталды. Бұл – оқушылардың 
әлі де болса мәтінмен жұмыс жасау дағды-
лары толық қалыптаспағандығының айғағы. 
Осы сыныптардың мұғалімдеріне келесі оқу 
жылына ұсыныстар берілді. Олар төртінші 
сыныптың барысында қандай мәселелерге на-
зар аударулары керектігі және PIRLS бойын-
ша жоғары нәтиже көрсету үшін қандай жұ-
мыстар жасау қажеттігі белгіленді.

Оқу, түсіну, қолдану. Негізін бастауыш 
мектептен алып, кейіннен жоғарғы сыныптар-
да жалғасын табатын бұл дағдылар көптеген 
жылдар бойы біздің еліміздің ғана емес, бүкіл 
дүниежүзі ұстаздарының назарынан түспей 
келе жатқан көкейтесті мәселе. Адамзаттың  
білім көкжиегі кеңейіп, өркениет дамыған 
сайын, оқу дағдыларының өзектілігі жыл-
дан-жылға арта түсуде. Өйткені бұл – білім 
алудың, қала берді ғылымның өзегі, іргетасы, 
адами капталдың бір өлшемі. 

Бастауыш білім беру кезеңіндегі оқу сауа-
тылығының жай-күйін анықтап, даму үдері-
стерін талдайтын PIRLS халықаралық зертте-
уінің соңғы өткен сынағына Қазақстан тек 2016 
жылы ғана, алғаш рет, қатыса алды. Бес жыл-
да бір рет әлемнің 4-сынып оқушыларының 
арасында өткізілетін осы емтиханда 50 мемле-
кеттен барлығы 250 мың бала тест тапсырды. 
Зерттеуге республикамыздың әртүрлі облы-
сында орналасқан 172 мектептің оқушылары 
сынға түсіп, нәтижесінде еліміз 27-орынды 
иеленді. Өзге елдермен қатар бір сапта тұрған 
еліміздің адами капиталының сапасы осы. Бұл 
– төмен көрсеткіш және оқушылармен қатар, 
ұстаздарға да берілген баға!

Осыған орай оқушылардың оқу сауат-
тылығын артыру үшін зерттеу жұмысы жүр-
гізілді. Зерттеудің мақсаты – оқу сауаттылығын 
арттыруда не істеу керектігін анықтау.

Мәтінді оқу және түсіну сапасын бағалай-
тын PIRLS зерттеуі оқушылардың сабақта 
және сабақтан тыс кезде қолданатын оқудың 
екі түрін қарастырады – әдеби тәжірибе жи-
нақтау мақсатында оқу және ақпаратты мең-
геру мен қолдану мақсатында оқу. Мәтіндерді 
оқу барысында оқушылар оқу дағдыларын 
бағалайтын, төрт топқа бөлінген, мынандай 
ерекше тапсырмаларды орындайды: нақты 

А.С. Таурбекова, Н.К. Толегенова

берілген ақпаратты табу; тұжырымдарды қо-
рытындылау; ақпаратты интерпретациялау 
және жинақтау; мәтін мазмұнын, тілдік ерек-
шеліктер мен құрылымын талдау және баға-
лау.

Зерттеу болжамы (мәселенің тұжы-
рымы). Егер, мұғалім бастауыш білім беру 
кезеңіндегі педагогикалық үдерісті ұйымда-
стыру мен өткізу барысында оқушылардың 
оқу сауатылығын қалыптастыруда кездесетін 
мәселелермен таныс болса және де оқу сау-
аттылықты қалыптастыратын тиімді әдістер 
мен жаңашыл тәсілдерді меңгерген болса, 
онда, бастауыш сынып оқушылары сынып-
тың деңгейіне қарай мәтіндерді саналы оқуға 
машықтанады және бейімделеді, яғни бұл, 
бастауыш сынып оқушыларына қойылатын 
оқу сауаттылық талаптарының дидактика-
лық заңдылыққа үйлесімді жүзеге асырылуы 
болып табылады және жоғары сыныптарда 
әдеби шығармаларды өзбетінше оқуға төсе-
леді және гуманитарлық бағыттағы пәндердің 
мән-мазмұнын жете түсініп, талдаулар жасай 
алу қаблеттерінің артуына, функционалдық 
сауаттылықтарының берік болуына негіз бо-
лады.

Зерттеу мақсаты – болашақ бастауыш 
сынып мұғалімдерін оқушылардың оқу са-
уаттылығын қалыптастыруда кездесетін 
мәселелермен және тиімді әдіс-тәсілдермен 
таныстыру, тәжірибеде тексеру.

Зерттеу тарихы. «Оқу сауаттылығы» тер-
мині халықаралық тестілеу контексінде 1991 
жылдан бастап, ал отандық педагогикада 
2016 жылы еліміз PIRLS зерттеуіне 2016 жылы 
алғаш рет қатысқан кезден бері пайда болды.

Зерттеу әдістері

Зерттеуде мынандай теориялық әдістер 
қолданылды:

− эмпирикалық әдістер;
− білім беру жүйесін реттейтін Қазақстан 

Республикасының нормативтік-құқықтық 
ереже актілерін білім беру мазмұнының әле-
уметтік тапсырыс талаптарына сәйкестігін 
анықтау мақсатында талдау; 

− зерттеудің терминологиялық аппарат-
тын сипаттайтын социологиялық және пси-

хологиялық-педагогикалық әдебиеттерді кон-
цептуалды және терминологиялық талдау;

− жаңартылған білім мазмұнындағы 
кәсіби-педагогикалық іс-әрекеттің компо-
ненттік құрамын, ұйымдастыру әдістері мен 
өзара байланысын анықтауға мүмкіндік бе-
ретін құрылымдық-функционалдық талдау.

Бастауыш сыныптардағы гуманитарлық 
пәндерге бағытталған жаңашыл тәсілдерді 
оқу үрдісіне енгізу жолдарын анықтау үшін 
педагогикалық тәжірибенің озық үлгілері 
мен қолданылған жаңашыл әдіс-тәсілдерді 
педагогикалық үдерісте пайдалану жолдары 
талқыланды.

Талдау

Оқушылардың оқу біліктілігі мен дағды-
ларының деңгейін анықтайтын PISA және 
PIRLS сияқты халықаралық зерттеулер бола-
шақ бастауыш сынып мұғалімдерінің кәсіби 
құзыреттіліктерінің қалыптасуына ерекше 
мән беру керектігін айқындап отыр. Осындай 
халықаралық зерттеу талаптарына сай болу 
үшін болашақ бастауыш сынып мұғалімдері 
гуманитарлық цикл пәндерін оқытуда мәтін-
мен жұмыс жасаудың тиімді әдіс-тәсілдерін 
игеруі тиіс.

Сапалы білім беруге қол жеткізу үшін 
елімізде әртүрлі жүйелі жұмыс жүргізіліп 
жатыр. Солардың ішінде халықаралық зерт-
теулерге қатысудың маңызы ерекше. Бұл ұй-
ымдар әлемдік деңгейде білім саясаттарын 
жасап, білім беру жүйелерінің сапасын баға-
лау арқылы мемлекеттердің экономикалық 
тартымдылығын арттырып, оларды өзара 
салыстыруға мүмкіндік алды. Аталмыш ұй-
ымдардың ұсыныстарын қабылдау немесе қа-
былдамау әр елдің өз еншісінде болғанымен, 
олар жекелеген елдердің білім беру жүйе-
лерінде орын алып жатқан реформаларға ті-
келей ықпал етуде. 

PIRLS дегеніміз – мәтінді оқу мен түсіну са-
пасын зерттеу. Зерттеу барысында оқушылар-
дың сабақта және сабақтан тыс кезде қолдана-
тын оқудың екі түрі зерттеледі:

1. Әдеби тәжірибе жинақтау мақсатында 
оқу.

2. Ақпаратты меңгеру мен қолдау мақса-
тында оқу.

Ақпараттық және әдеби мәтіндерді оқу 
барысында оқушылар оқу дағдыларын баға-
лайтын төрт топқа бөлінген ерекше тапсыр-
маларды орындайды.

PIRLS халықаралық зертеу болғандықтан, 
осы мәселеге байланысты көптеген ғалымдар 
оқушылардың оқу сауаттылығын қалыптасты-
ру үшін мұғалімдердің кәсіби құзыреттілік-
терін қалыптастыру керектігі жөнінде жазған. 
PIRLS зерттеуінің мақсаты әртүрлі әлем ел-
дерінің бастауыш сыныптарының мәтінді 
түсіну деңгейлерін сәйкестендіру және ұлттық 
білім жүйесінің оқу сауаттылығын ашудағы 
ерекшеліктерін анықтау болып табылады. [3, 
5-б]. Ол, сондай-ақ, мұғалімдерді, жаңашыл-
дықты және дұрыс білім саясатын бағалайды. 
«Алдыңғы қатарлы дамыған білім беру жүй-
елерінің тәжірибелеріне сүйенсек, аталмыш 
елдерде ұстаздардың көшбасшылық әлеуетін, 
олардың өздерінің кәсіби әрекеттеріне деген 
сенімдерін және кәсібилігін арттыруға баса 
назар аударатындығын көруге болады» [4, 43-
б].

Оң нәтижеге қол жеткізген мұғалімдерді 
зерттеу барысында оларда оқу сауаттылықты 
қалыптастыратын әдістер жүйесі мен мықты 
білімдері бар екендігі анықталды. «Оқу сауат-
тылығы дегеніміз – қоғам қажет ететін және/
немесе қоғам бағалайтын жазу тілі формала-
рын түсіну және қолдана білу қабілеті. Оқы-
рмандар мәтіндердің мағынасын әртүрлі 
формада құра алады. Олар үйрену үшін де, 
мектептегі және күнделікті өмірдегі оқырман-
дар қоғамдастығына қатысу үшін де және ләз-
зат алу үшін де оқиды.» [5 12 б].

Білім беру саласында қол жеткізілген 
бүкіләлемдік бітімнің мәні оқушылар үшін 
білімнің де, дағдылардың да тең дәрежеде 
маңызды екендігіне саяды. Заманауи тәсіл-
дің ең негізгі ерекшелігі оқушылардың алған 
білімдерін жай ғана иеленіп қоймай, оларды 
орынды жерде қолдана білуіне басты назар 
аудару болып табылады, ал ХХІ ғасырда та-
лап етілетін дағдылардың мәні дәл осында. 
Сондай-ақ, өскелең ұрпақ қазіргі ақпараттық 
заманға бейім болуы үшін олардың функцио-
налдық сауаттылығына зор көңіл бөлу қажет-

тігі басты назарда болуы тиіс. Еліміз білім беру 
жүйесінің алдына оң нәтижеге бағытталған 
білім моделін жасауды және оны халықара-
лық білім беру кеңістігіне интеграциялау мақ-
сатын қойды. Демек, оқушыларды еңбектің 
қай саласында болмасын, әсіресе білім алуда 
тек ақпарат жиынтығын меңгертумен шек-
телмей, іс-әрекетін өздігінен тиімді ұйымда-
стыра отырып, ізденушілік пен шығармашыл 
(креативті) бағыт ұстанатын, сол тұрғыда өз 
болмысын дамыта алатын құзырлы маман бо-
луға даярлау қажет. Оқушылардың болмысын 
қалыптастыратын адам болашақ бастауыш 
сынып мұғалімі болғандықтан, ең бастысы, 
олардың педагогикалық әлеуетіндегі кәсіби 
құзыреттілігін арттыру арқылы оқушылар-
дың оқу сауаттылығын дамытуды қолға алу 
керек. Ол үшін ЖОО-дағы болашақ бастауыш 
сынып мұғалімдері мен мектепте жұмыс жа-
сап жатқан бастауыш сынып мұғалімдерінің 
гуманитарлық бағыттағы пәндерінде оқушы-
лардың оқу сауаттылығын арттыру бары-
сындағы іс-әрекеттерін зерттеп, аталмыш 
мәселені шешу жолында атқарылуға тиісті 
жұмыстарды анықтау қажет.

Білім саласындағы енгізіліп жатқан рефор-
малар өзімен бірге жаңа әдістер мен тәсіл-
дерді алып келді. Осы әдіс-тәсілдерді үнемі 
жетілдіріп, заман талабына сай бейімдеу қа-
жет.

Болашақ бастауыш сынып мұғалімдерінің 
және мектептегі бастауыш сынып мұғалім-
дерінің оқушыларда оқу сауаттылықты қа-
лыптастыра алу қабілеттерін анықтау мақ-
сатында SWOT-талдау жасалды. Бұл талдау 
болашақ бастауыш сынып мұғалімдерінің 
мықты және әлсіз жақтарын, мүмкіндіктері 
мен қауіптерін анықтап, оқушылардың оқу 
сауаттылықтарын қалыптастыру барысында 
өз мүмкіндіктері мен мықты жақтарын пай-
далануға, қауіптер мен әлсіз жақтарын азайту 
стратегиясын жасауға көмектеседі. Ең басты-
сы, болашақ бастауыш сынып мұғалімдері өз 
әрекеттерін моделдеуге үйренсе, жаңа техно-
логия мүмкіндіктерін пайдаланып, жұмыста-
рын сапалы жүргізетін болады.

Зерттеу барысында эмпирикалық әдістер 
де қолданылды. Олар арқылы білім беру меке-
мелеріндегі оқушылардың оқу сауаттылықта-

рының қалыптасу деңгейі туралы ақпарат 
алып, болашақ бастауыш сынып мұғалімдерін 
даярлауда нені ескеру керектігі зерттелді. Бо-
лашақ бастауыш сынып мұғалімдерінен және 
мектептегі бастауыш сынып мұғалімдерінен 
сауалнама алынып, мұғалімнің іс-әрекетінде 
қандай мәселені шешу керектігі анықталды. 
Мұғалімдердің кәсіби құзыреттілігін үнемі 
жетілдіріп отыру қажеттігі, үздіксіз білім 
алуға ынталандыру керектігі көрінді.

Сауалнама нәтижелерін статистикалық 
талдау әдістері арқылы сараптамадан өткізіп, 
мұғалімдердің кәсіби құзыреттіліктерінің 
деңгейін анықтау мүмкін болды. Зерттеу ба-
рысында жоғарыда сипаттамасы берілген 
әдістер қолданылылды. Зерттеу жұмысына 
Алматы облысының және Алматы қаласының 
бастауыш сынып мұғалімдері мен Жетісу уни-
верситетінің білімгерлері қатысты.

Зерттеу жұмысы университеттегі «Жаңар-
тылған білім беру мазмұнына бейімделген 

болашақ бастауыш сынып мұғалімдерінің 
кәсіби құзыреттіліктерін қалыптастыру» 
тақырыбындағы гранттық жоба аясында 
Алматы облыстық әдістемелік кабинеттегі 
«Жаңартылған білім беру мазмұны» бөлімі 
мен Zerde.Didakt компаниясының көмегімен 
ұйымдастырылды. Зерттеуге 1499 адам, оның 
ішінде Алматы облысының бастауыш сынып 
мұғалімдері және Жетісу университетінен 
студенттері қатысты. Зерттеудің басты мақса-
ты бастауыш сынып мұғалімдерінің PIRLS ту-
ралы не білетіндерін анықтау, оқушылардың 
оқу сауаттылықтарын қандай әдістер арқылы 
жүзеге асыруға болатындығын және мәтінмен 
жұмыс жасау жұмыстарының қалай жүзеге 
асырылатындықтарын анықтау болған.

Зерттеу жұмысының нәтижесінде (1-сурет) 
бастауыш сынып мұғалімдерінің PIRLS тура-
лы әлі де толық білмейтіндігі және де мәтін-
мен жұмыс жасау әдістерін толық игермеген-
діктері анықталды.

1 Cурет. Зерттеу жұмысының нәтижесі

Бастауыш сыныптардағы гуманитарлық пәндерге бағытталған жаңашыл тәсілдерді оқу үрдісіне енгізу



295№ 4(141)/2022ВЕСТНИК Евразийского национального университета имени Л.Н. Гумилева. 
Серия Педагогика. Психология. Социология
BULLETIN of  L.N. Gumilyov Eurasian National University. Pedagogy. Psychology. Sociology Series

PIRLS халықаралық зерттеуі жайын-
да мұғалімдердің 34% мүлде білмейтіндігі 
анықталды. «PIRLS соңғы рет қашан өткізіл-
ді?» деген сауалға мұғалімдердің 88%, «PIRLS-
тың басты мақсаты не?» деген сұраққа 39%, ал 
«PIRLS-та не талап етіледі?» деген сауалға 54% 
қате жауап берді.

SWOT-талдаудағы «Оқушылардың оқу са-
уаттылығын қалыптастырудағы сіздің мықты 
жақтарыңыз қандай?», «Оқушылардың оқу 
сауаттылығын қалыптастырудағы сіздің әл-
сіз жақтарыңыз қандай?» деген сауалдарға 
мұғалімдер өздерінің мықты және әлсіз 
жақтарын көрсетті.

«PIRLS халықаралық деңгейде оқушылар-
дың оқудағы ілгерілеуін бақылайды және әу 
бастан болашақтағы өзгерістерді бағалау үшін 
әзірленген» [6,16б] .

Осы зерттеудің нәтижесі сараланғаннан 
кейін, анықталған олқылықтардың орнын то-
лықтыру үшін облыстық деңгейде вебинар 
ұйымдастырылып, бастауыш сынып мұғалім-
дерімен оқушылардың оқу сауаттылығын арт-
тырудағы тиімді әдістер талқыланды. Нәтиже-
сінде, бастауыш сынып мұғалімдері мәтінмен 
жұмыс жасау бойынша тиімді әдістер мен 
қажетті және тиісті ресурстар қорын педа-
гогикалық тәжірибеде пайдаланып, оқушы-
лардың оқу сауаттылықтарын қалыптастыру 
мүмкіндіктерімен танысып, жұмыстарының 
озық және кем тұстарын анықтай алды.

Осындай зерттеулер арқылы білімді ұстаз-
дар санын арттырып, жалпы, еліміздің дамуы-
на әсер етуге болады. Сол себепті, ең бірінші, 
бастауыш сынып мұғалімдерінің білімдерін 
жетілдіріп, оқушылардың оқу сауаттылықта-
рын арттыруға байланысты жүйелі жұмыс 
жүргізу керек. Осыған орай, облыстық әді-
стемелік кабинет облыстың бастауыш сынып 
мұғалімдерінің білімдерін жетілдіруге байла-
нысты жүйелі жұмыс жүргізу ісін пысықтай 
түсті.

Зерттеу барысында Алматы облысының 
мектептерінің қатысуымен вебинар ұйымда-
стырылып, мұғалімдерге оқушылардың оқу 
сауаттылықтарын қалыптастыруға байла-
нысты әдістемелік көмек көрсету мәселесі 

талқыланды. Зерттеудің нәтижесін ескеріп, 
университеттегі болашақ бастауыш сынып 
мұғалімдерін дайындау барысында гумани-
тарлық бағыттағы пәндерді тереңдете оқыту 
мәселесі білім беру мазмұнына енгізіліп, оқу 
бағдарламасы әзірленді.

Осы зерттеудің аясында, ұстаздар халықа-
ралық зерттеулердің  маңыздылығын түсіне 
бермей жататындығы байқалды. Мұғалім-
дер әлі де қағазбастылықтан арыла алмай, 
көп жағдайда мұндай жұмыстарды үстірт 
істеп жатады. «Өмір бойы білім алу» қағида-
сын жүйелі қолға алу керектігі тағы бір мәр-
те нақтылана түсті. Білім саласында жүріп 
жатқан реформалардың дұрыс жүзеге асыруы 
мұғалім тұлғасына тікелей байланысты. Сон-
дықтан, ең алдымен, мұғалімнің кәсіби құзы-
реттіліктерін артыру мәселесі басты назарда 
болу қажет. Әр мектепте, әр сыныпта жаңар-
тылған бағдарламаны жүзеге асыратын ұстаз-
дарға жағдай жасалу керек. Жаңаша оқыту, 
жаңа технологиялар қолдану, соның ішінде 
гуманитарлық бағыттағы пәндерді оқытуда 
ұстаздар оқушылардың оқу сауаттылықтарын 
арттыру мәселесін терең түсіну қажет екендігі 
негізделді.

Көптеген технологияларды оқу үрдісінде 
жүзеге асыру үшін  арнайы ресурстар керек-
тігі белгілі. Жоба аясында жаңартылған білім 
беру негізіне бағытталған білім беру үрдісін 
гуманитарлық, жаратылыстану-математи-
калық, эстетикалық білім мен тәрбие беру 
бағытындағы пәндер бойынша топтастырып, 
тиімді жаңа технологияларға қажетті ресур-
старды дайындау қолға алынуда. Ресурстар 
мектеп мұғалімдері мен қатар, ЖОО-ның 
оқытушыларына әдістемелік көмек ретінде 
ұсынылмақ.

Бұл өз алдына ұстаздардың кәсіби құзы-
реттіліктерін арттыруды және мектеп ішінде 
арнайы жағдай жасау мүмкіндігін талап етеді. 
Ресурстарды қолданып, жаңаша тәсілдерді 
меңгеру ұстаздарға үнемі білімін жетілдіріп 
отыруға итермелейді. Осылайша, оқушылар-
дың білімге деген құштарлығын арттырып, 
өмір бойы үздіксіз білім алуға бейімдеу қажет 
болады. Ол  жайында Peter Sengeтың «The fifth 

discipline» еңбегінде «Болашақта басқарудың 
барлық деңгейінде адамдардың іскерлік адал-
дығы мен білім ала білу қабілетін пайдалану-
ды үйренген ұйымдар ғана табысқа жететін 
болады. Үйрене алатын ұйымдар болады, өй-
ткені әрбір адам білім алуға іштей құштар» 
делінеді. [7, 22-23 б].

Қорытынды

Аталмыш зерттеу жобасы алты айға со-
зылды. Зерттеу қорытындылары бастауыш 
сынып мұғалімдерінің кәсіби құзыреттілі-
гінің дамуына арнайы қолдау көрсетілудің 
маңызды екендігін көрсетті. Бастауыш сынып 
мұғалімінің кәсіби құзыретілігінің дамуына 
қолдау көрсету бастауыш білім беру кезеңін-
де педагогикалық үдерісті ұйымдастыратын 
мұғалімдердің тұтас ұйым ретінде дамуына 
және білім беру жүйесінде орын алып жатқан 
реформаларды жылдамдатуға оң әсерін тигі-
зетіндігі белгілі болды.

Оқушыларды өмір бойы білім алуға баста-
уыштан бастап дағдыландыру қажет. Қазір-
гі ақпараттық заманда өмір сүріп жатқан 
оқушылар ақпаратты сұрыптап, қажеттісін 
алып, үнемі білімін жетілдіріп отыруы маңы-
зды. Ол үшін алдымен болашақ бастауыш 
сынып мұғалімінің кәсіби құзыреттілігін қа-
лыптастырып, ал өз кезегінде ол оқушыларын 
мәтінмен жұмыс жасай алуға бейімдейтін бо-
лады.

Сонымен қатар, аталмыш зерттеу аясын-
да халықаралық тестілеу жүйелері мен та-
лаптарына сай болуға ұмтылудан бұрын 
мектептеріміздің ішкі әлеуетін арттырудың 
өзегі болып оытрған мұғалімдердің кәсіби құ-
зыреттіліктерін арттыру маңызды екендігін 
көрсетті. Осы тұрғыда, орта білім беру сала-
сын реформалауға итермелейтін сыртқы та-
лаптар мен мектептеріміздің ішіндегі кәсіби 
және көшбасшылық әлеуеттің арасындағы қа-
рымқатынас келешек зерттеулерге арқау бола 
алады.

Внедрение инновационных методов в учебный процесс направленные
на гуманитарные дисциплины в начальной школе

Аннотация. В статье описаны методы, которыми будущие учителя начальных классов в преподава-
нии гуманитарных дисциплин смогут научить учеников читательской грамоте 

Радикальные реформы проводятся в сфере образования с целью вхождения в топ-30 развитых стран. 
В связи с этим школа участвует в ряде международных исследований, определяющих уровень функцио-
нальной грамотности учащихся.

Недавние исследования PISA (2020) и PIRLS (2016) показывают, что казахстанские школьники сильно 
отстают от своих зарубежных сверстников в работе над текстом. Это означает, что у наших учеников 
недостаточно развиты навыки чтения и умения. Поскольку программа PIRLS («Прогресс в международ-
ном исследовании грамотности чтения») предназначена для учащихся начальной школы, давайте рас-
смотрим ее подробнее. Чтобы соответствовать таким международным исследованиям, будущие учителя 
начальных классов должны овладеть эффективными методами работы с текстом в преподавании гума-
нитарных наук.

Необходимо готовить учащихся к непрерывному обучению с начальной школы. В наш информаци-
онный век учащимся важно уметь сортировать информацию, получать то, что им нужно, и улучшать 
свои знания. Для этого необходимо повысить профессиональную компетентность будущего учителя на-
чальных классов и научить учеников работать с текстом в процессе обучения.

На основании проведенного авторами исследования было установлено, что способность школьников 
по работе над текстом полностью еще не сформирована.

Ключевые слова: будущий учитель начальных классов; PIRLS; читательская грамотность.

Implementation of innovative methods in the educational process aimed at
humanities disciplines in primary school

Abstract. The article describes methods by which future primary school teachers in the teaching of humanities 
will be able to teach students reading literacy.

Radical reforms are being carried out in the field of education in order to enter the top 30 developed countries. 
In this regard, the school participates in a number of international studies that determine the level of functional 
literacy of students.

 Recent PISA (2020) and PIRLS (2016) studies show that Kazakhstani schoolchildren lag far behind their 
foreign peers in working with texts. This means that our students have insufficiently developed their reading 
skills. Since the PIRLS («Progress in International Reading Literacy Research») program is intended for 
elementary school students, let’s take a closer look at it. In order to comply with international standards, future 
primary school teachers must master effective methods of working with text.

Students should be prepared for continuous learning from primary school. Students should be able to 
sort information, get what they need and improve their knowledge. To do this, it is necessary to improve the 
professional competence of future teachers.

The authors conducted a study, which showed that the ability of schoolchildren to work with texts has not 
yet been fully formed.

Keywords: future primary school teacher, PIRLS, reader literacy.

